
ᑐᓂᔭᐅᔪᖅ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

ᐆᒧᖓ 

ᐊᒥᓱᕈᕆᐊᖅᑕᐅᖁᓪᓗᒋᑦ ᑕᒪᐃᓐᓂ ᐃᖃᓗᒃᑕᐅᔪᓐᓇᖅᑐᑦ 

ᐸᖕᓂᖅᑑᑉ ᑲᖏᖅᑐᐊᓗᐊᓂ  
  

  

  

  

 

  

ᑐᓂᔭᐅᔪᖅ ᐅᑯᓇᙵᑦ 

ᐸᖕᓂᖅᑑᖅ ᐃᖃᓗᓕᕆᔨᑐᖃᒃᑯᑦ ᑎᒥᖓ 
  

  

ᓄᕖᕝᕙ 1, 2018  

ᐸᖕᓂᖅᑑᖅ ᐃᖃᓗᓕᕆᔨᑐᖃᒃᑯᑦ ᑎᒥᖓ  

ᑎᑎᖅᑲᒃᑯᕕᖓ 185  

ᐸᖕᓂᖅᑑᖅ, ᓄᓇᕗᑦ 

X0A 0R0   

ᒥᔅᑕ ᑖᓐᓂᐊᓕ ᓯᐅᑦᓴᒃ  

ᐃᒃᓯᕙᐅᑕᐅᑲᐃᓐᓇᖅᑐᖅ 

ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑎᒥᖓ 

ᑎᑎᖅᑲᒃᑯᕕᖓ 1379  
ᐃᖃᓗᐃᑦ, ᓄᓇᕗᑦ 

X0A 0H0  

  

ᓄᕖᕝᕙ 1, 2018  

  

ᒥᔅᑕ ᓯᐅᑦᓴᒃᒧᑦ, 

  

ᐃᓚᓕᐅᑎᓯᒪᔪᑦ ᑕᑯᓂᐊᖅᑕᑎᑦ ᐊᒥᓱᕈᕆᐊᖁᔨᔾᔪᑎᕗᑦ ᐸᖕᓂᖅᑑᑉ ᑲᖏᖅᑐᐊᓗᐊᓂ ᖃᓕᕋᓕᓐᓂᐊᕈᓐᓇᓂᕐᒧᑦ ᑰᑕᖏᑦ 

ᐊᒥᓱᕈᕆᐊᖅᑕᐅᖁᓪᓗᒋᑦ.  

  

ᑕᒪᐃᓐᓂ ᑰᑕᕆᔭᐅᔪᑦ (500 MT) ᐱᔭᐃᓐᓇᐅᓚᐅᖅᑐᑦ 2018-ᖑᑎᓪᓗᒍ ᖃᓕᕋᓕᓐᓂᐊᕋᒃᓴᒥ ᐅᑭᐅᒃᑯᑦ ᐊᒻᒪᓗᒃᑲᓐᓂᖅ 10 MT ᐊᐅᔭᒃᑯᑦ 

ᖃᓕᕋᓕᓐᓂᐊᖅᑐᖃᖅᑎᓪᓗᒍ (2017). ᑕᐃᒪᐃᒻᒪᑦ ᑐᒃᓯᕋᖅᐳᒍᑦ ᐸᖕᓂᑑᑉ ᑲᖏᖅᑐᐊᓗᐊᓂ ᖃᓕᕋᓖᑦ ᑰᑕᖏᑦ ᐊᒥᓱᕈᕆᐊᖅᑕᐅᖁᓪᓗᒋᑦ 

ᐊᐅᔭᒃᑯᑦ ᐃᖃᓗᒐᓱᐊᕐᓂᖅ ᐱᕙᓪᓕᐊᖏᓐᓇᕐᓂᖓᓄᑦ ᐱᕙᓪᓕᐊᓂᖅᓴᐅᖁᓪᓗᒍ. 

  

ᑕᒪᓐᓇ ᐃᑲᔪᕋᔭᖅᑐᖅ ᐃᖃᓗᒐᓱᐊᖅᑎᓂᑦ ᖃᓕᕋᓕᓐᓂᐊᖅᑎᓂᑦ ᐸᖕᓂᖅᑑᑉ ᑲᖏᖅᑐᐊᓗᐊᓂ, ᐱᓗᐊᖅᑐᒥᒃ ᐸᖕᓂᖅᑑᕐᒥᐅᑕᓂᑦ. 

ᐃᑲᔪᕐᓂᖃᕋᔭᕐᒥᔪᖅ ᐃᖃᓗᓕᕆᕕᒻᒥ ᐃᖅᑲᓇᐃᔭᖅᑎᖏᑦ ᐸᖕᓂᖅᑑᒥ ᐊᒻᒪᓗ ᐃᖃᓗᒐᓱᐊᖅᑏᑦ ᖃᓕᕋᓕᓐᓂᐊᖅᑏᑦ ᐸᖕᓂᖅᑑᒥ 

ᐊᒻᒪᓗ ᐸᖕᓂᖅᑑᑉ ᑲᖏᖅᑐᐊᓗᐊᓂ. ᖃᐅᔨᒪᔪᒃᓴᐅᒐᕕᑦ, ᖃᓕᕋᓕᓐᓂᐊᖅᑐᓂ ᐃᕐᕋᕖᔭᖅᑕᐅᓂᖏᓪᓗ ᐱᕈᖅᐸᓪᓕᐊᓯᒪᓕᕐᒪᑦ 

ᐊᕐᕌᒍᕋᑖᖑᔪᓂᑦ. 

  

ᐃᑲᔪᖅᑐᖅᑕᐅᖁᓪᓗᒍ ᐱᓕᕆᐊᕆᓂᐊᕐᓂᕋᖅᓯᒪᔭᕗᑦ, ᐸᖕᓂᖅᑑᑉ ᐃᖃᓗᓕᕆᔨᑐᖃᒃᑯᑦ ᑎᒥᖁᑖ ᓂᐅᕕᓚᐅᖅᓯᒪᔪᖅ 40’ 

ᐅᒥᐊᕐᒥᒃ ᐃᖃᓗᒐᓲᑎᒥᒃ, f/v ᐱᔨᐅᔭ II ᐸᕐᓇᓯᒪᓪᓗᑕᓗ ᐅᒥᐊᒃᑲᓂᕐᓂᒃ ᓂᐅᕕᓛᕋᑦᑕ ᐃᖃᓗᒐᓱᐊᕐᓂᖅ 

ᐱᕙᓪᓕᐊᔾᔪᑎᒋᖁᓪᓗᒍ. ᓂᕆᐅᑉᐳᒍᑦ ᐅᒥᐊᒃᑲᓐᓃᑦ ᐃᖃᓗᒐᓲᑏᑦ ᐊᑐᖅᑕᐅᓛᕐᒥᒻᒪᑕ ᑖᔅᓱᒧᖓ ᐱᕈᖅᐸᓪᓕᐊᑐᐃᓐᓇᖅᑐᒧᑦ 

ᐃᖃᓗᒐᓱᐊᕐᓂᕐᒧᑦ. 

  

FV “ᐱᔨᐅᔭ II” ᐊᑐᕈᓐᓇᕐᓂᕋᖅᑕᐅᓚᐅᖅᓯᒪᕗᖅ ᐃᖃᓗᓕᕆᔨᒃᑯᓐᓄᑦ ᐃᒪᕐᒥᐅᑕᓕᕆᔨᒃᑯᓐᓄᓪᓗ ᖃᐅᔨᓴᕈᔭᐅᓪᓗᑕ ᖃᓕᕋᓖᑦ 

ᖃᑦᑎᐅᓂᖏᓐᓂᑦ ᐸᖕᓂᖅᑑᑉ ᑲᖏᖅᑐᐊᓗᐊᓂ, ᓄᓇᕗᑦ ᐊᐅᔭᐅᓚᐅᖅᑐᒥ. ᖃᐅᔨᓴᓚᐅᖅᑎᓪᓗᑕ ᖃᐅᔨᓚᐅᖅᑐᒍᑦ ᐸᖕᓂᖅᑑᑉ 

ᑲᖏᖅᑐᐊᓗᐊᓂ ᖃᓕᕋᓖᑦ ᐊᒥᓱᕈᖅᓯᒪᔪᒻᒪᕆᐅᒻᒪᑕ ᐊᒻᒪᓗ ᖃᓄᐃᒃᑲᔭᕋᓂ ᒪᑭᒪᔪᓐᓇᖅᑐᒥᒃ ᑰᑕᑖᕈᓐᓇᕋᑦᑕ ᐊᒥᓲᓂᖅᓴᐅᓗᒋᑦ 

ᓴᐳᔾᔨᓯᓐᓈᕋᔭᖅᑐᓂᓗ ᑕᒪᐃᓐᓂ ᐊᒥᓲᓂᖏᓐᓂᑦ ᖃᓕᕋᓖᑦ ᐊᑯᓂᐅᔪᒧᑦ. ᓂᒋᑕᒐᕐᓂᒃ ᐊᑐᖅᑐᑎᑦ ᐊᒻᒪᓗ ᐊᕙᓚᖓᔪᓄᑦ ᐃᖃᓗᒃᑕᐅᔪᑦ 

ᐊᔾᔨᖐᑎᑦᑐᓂᑦ ᐃᒪᕐᒥ ᑲᖏᖅᓱᐊᓗᐊᓂ ᐊᒥᓱᓂᑦ ᐱᔪᓐᓇᓚᐅᖅᑐᑦ ᐃᑎᓂᖃᐅᕐᓂᖅᓴᓂ 475 ᐊᒻᒪᓗ 600 ᐃᑎᓂᓕᓐᓂ. ᑕᒪᐃᓐᓂ 

ᒥᑭᔫᓂᖅᓴᐃᑦ ᐊᖏᓂᖅᓴᐃᓪᓗ ᖃᓕᕋᓕᖏᑦ ᐱᐅᔫᓚᐅᖅᑐᑦ ᐊᑐᖅᑕᐅᓂᖏᑦ ᓂᒋᑕᒐᑦ ᒪᓕᑦᑐᒋᑦ ᐊᒻᒧᑏᑦ ᐊᑐᖅᑐᒋᑦ. ᖃᓕᕋᓕᐅᙱᑦᑐᑦ ᐱᔭᑦ 

ᐊᒥᓲᓗᐊᓚᐅᙱᑦᑐᑦ. 

  

ᖃᐅᔨᒪᓇᑦᑎᐊᖁᓪᓗᒍ ᐊᐅᔭᒃᑯᑦ ᖃᓕᕋᓕᓐᓂᐊᕐᓂᖅ ᐊᒻᒪᓗ ᐱᕙᓪᓕᐊᖏᓐᓇᖁᓪᓗᒍ ᐅᑭᐅᒃᑯᑦ ᖃᓕᕋᓕᓐᓂᐊᕐᓂᖅ, 

ᐊᒥᓱᕈᕆᐊᖅᑕᐅᔭᕆᐊᓖᑦ ᑕᒪᐃᓐᓂ ᐃᖃᓗᒃᑕᐅᔪᓐᓇᖅᑐᑦ ᖃᓕᕋᓖᑦ ᐸᖕᓂᖅᑑᑉ ᑲᖏᖅᑐᐊᓗᐊᓂ. ᑰᑕᖏᑦ ᐊᒥᓱᕈᕆᐊᖅᑕᐅᒃᑲᓐᓂᕆᐊᓖᑦ 

ᐃᒪᓐᓇᓂᑦ ᑐᖔᓂᐅᙱᑦᑐᖅ 800 MT ᐅᓪᓗᒥᐅᔪᖅ 500 MT−ᖑᒻᒪᑕ. 

   

ᑎᑎᕋᖅᑐᖅ,  

  

  

ᔫᐸ ᓴᐅᓪᓗᐊᐱᒃ 
ᐃᒃᓯᕙᐅᑕᖅ 

ᐸᖕᓂᖅᑑᖅ ᐃᖃᓗᓕᕆᔨᑐᖃᒃᑯᑦ ᑎᒥᖓ  

    

ᐃᓗᓕᖏᑦ  

1. ᑐᒃᓯᕋᐅᑎᕗᑦ  

ᐸᖕᓂᖅᑑᖅ ᐃᖃᓗᓕᕆᔨᑐᖃᒃᑯᑦ ᑎᒥᖓ ᑐᒃᓯᕋᖅᑐᑦ ᖃᓕᕋᓕᓐᓂᐊᖅᑕᐅᕙᑦᑐᑦ ᑕᒪᐃᓐᓂ 

ᐱᔭᐅᔪᓐᓇᕐᓂᖏᑦ ᐸᖕᓂᖅᑑᑉ ᑲᖏᖅᑐᐊᓗᐊᓂ ᐊᒥᓱᕈᕆᐊᖅᑕᐅᔭᕆᐊᖃᕐᒪᑕ 500 MT−ᖑᕙᑦᑐᑎᑦ 

ᐃᒪᓐᓇᐅᖃᑦᑕᖔᓕᕐᓗᑎᑦ ᑐᖔᓂᐅᙱᑦᑐᖅ 800MT ᖃᓕᕋᓕᓐᓂᐊᖅᑕᐅᖃᑦᑕᕋᔭᖅᑐᑎᑦ ᐅᑭᐅᒃᑯᑦ 

ᖃᓕᕋᓕᓐᓂᐊᕐᓇᐅᑎᓪᓗᒍ ᐊᒻᒪᓗ ᐊᐅᔭᒃᑯᑦ ᖃᓕᕋᓕᓐᓂᐊᕐᓇᐅᑎᓪᓗᒍ ᐊᑐᕐᓗᑎᑦ ᓂᒋᑕᒐᕐᓂᒃ 

ᐊᒻᒪᓗ ᐊᒻᒧᑎᓂᒃ ᑕᐃᑲᓂ f/v ᐱᔨᐅᔭ II ᐅᒥᐊᖓᒍᑦ. 

 

2. ᐃᒪᕐᒥᐅᑕᑦ ᖃᓕᕋᓖᑦ  
  

2.1 ᐅᑭᐅᒃᑯᑦ ᖃᓕᕋᓕᓐᓂᐊᕐᓂᖅ 

  

ᐅᑭᐅᒃᑯᑦ ᖃᓕᕋᓕᓐᓂᐊᕐᓂᖅ 2018−ᒥ ᐊᒥᓲᓂᖅᐹᓂ ᖃᓕᕋᓕᒃᓯᒪᓕᖅᑐᑦ ᐅᓪᓗᒥᐅᒧᑦ ᑎᑭᑦᑐᒍ, 

ᓄᓈᖅᓯᔪᒥᓂᐅᓪᓗᑎᑦ 510MT (500MT ᐸᖕᓂᖅᑑᑉ ᑲᖏᖅᑐᐊᓗᐊᓂ 

ᖃᓕᕋᓕᓐᓂᐊᖅᑕᐅᔪᓐᓇᖅᑐᓂᑦ). ᓇᓚᐅᑦᑖᖅᑕᐅᓯᒪᕗᑦ (ᐊᓪᓕᕐᒥ ᑕᑯᓗᒋᑦ ᑭᑉᐹᕆᑦᑐᓃᑦᑐᑦ) 

ᐅᑭᐅᒃᑲᑦ ᖃᓕᕋᓕᓐᓂᐊᕐᓂᖅ 2019-ᒥ ᑰᑕᖏᑦ ᐊᑐᖅᑕᐃᓐᓇᐅᓛᕐᒥᒻᒪᑕ  500MT 

ᖃᓕᕋᓕᓐᓂᐊᓂᕐᒧᑦ ᐸᖕᓂᖅᑑᑉ ᑲᖏᖅᑐᐊᓗᐊᓂ. 

  

ᐅᑭᐅᒃᑯᑦ ᖃᓕᕋᓕᓐᓂᐊᕐᓂᖅ ᐱᕈᖅᐸᓪᓕᐊᒐᓗᐊᖅᑎᓪᓗᒍ ᑭᑉᐹᕆᑦᑐᑦ ᑎᑎᖅᑐᒐᐅᔭᖅᓯᒪᓂᖏᑦ 

ᑕᑯᓪᓗᒋᑦ ᐊᓪᓕᕐᒥ, ᐃᓚᖏᑦ ᑕᒪᒃᑯᐊ ᑮᓇᐅᔭᑦ ᐊᑭᓕᐅᑕᐅᔪᑦ ᑰᑕᖏᓐᓂ ᐊᑐᖅᑕᐅᒻᒪᑕ 

ᐃᑲᔪᖅᑐᖅᑕᐅᖁᓪᓗᒍ ᑲᔪᓯᓂᖃᐃᓐᓇᕐᓂᖓᓄᑦ ᐊᐅᓚᓂᖓ ᐸᖕᓂᖅᑑᖅ ᐃᖃᓗᓕᕆᔨᒃᑯᑦ 

ᑎᒥᖓᓂ. ᑕᒪᐃᓐᓂ ᓯᑯᒃᑯᑦ ᖃᓕᕋᓕᓐᓂᐊᕐᓂᖅ ᐱᐅᔫᖃᑦᑕᖅᓯᒪᔪᖅ ᑕᒪᐃᓐᓄᑦ ᐃᓚᐅᖃᑕᐅᔪᓄᑦ 

ᐊᒻᒪᓗ ᑮᓇᐅᔭᓕᐅᕈᑎᒃᓴᑦᑎᐊᕙᐅᓯᒪᓂᖓᓂᒃ ᓇᓗᓇᕈᓐᓃᖅᓯᒪᓪᓗᓂ ᓄᓇᓕᐅᔪᒧᑦ. 

  

  

ᐊᕐᕌᒍ ᐊᒥᓲᓂᖏᑦ 

ᑲᒪᒋᔭᐅᔪᑦ  
(MT)  

2012  292.1  

2013  308.9  

2014  374.1  

2015  295.7  

2016  334.0  

2017  450.3  

2018  510.0  

2.2 ᐸᖕᓂᖅᑑᑉ ᑲᖏᖅᑐᐊᓗᐊᓂ ᑭᒡᓕᖏᑦ  

  

ᑭᒡᓕᖏᑦ ᐸᖕᓂᖅᑑᑉ ᑲᖏᖅᑐᐊᓗᐊᑕ ᖃᓕᕋᓕᓐᓂᐊᕐᕕᐅᕙᑦᑐᑉ ᐊᐅᓚᑕᐅᓂᖓ (CSTMA) 

ᓅᑕᐅᓯᒪᓕᕐᒪᑦ (ᑕᑯᓂᐊᕐᓗᒍ ᐊᓪᓕᕐᒦᑦᑐᖅ) ᑕᐃᒪᐃᖁᔭᐅᓯᒪᓂᖓᓄᑦ PHTO ᒪᐃ 2013-

ᖑᑎᓪᓗᒍ, ᐊᒻᒪᓗ ᐊᖏᖅᑕᐅᓯᒪᓪᓗᓂ ᒥᓂᔅᑕᒧᑦ ᐃᖃᓗᓕᕆᔨᒃᑯᓐᓄᑦ 2014-ᒥ. ᑖᓐᓇ ᑭᒡᓕᖓ 

ᐸᖕᓂᖅᑑᑉ ᑲᖏᖅᑐᐊᓗᐊᑕ ᖃᓕᕋᓕᓐᓂᐊᕐᕕᐅᕙᑦᑐᑉ ᐊᐅᓚᑕᐅᓂᖃᕐᕕᖓ ᐱᖃᓯᐅᔾᔨᓕᕐᒪᑦ 

ᑕᒪᐃᓐᓂᓕᒫᖅ ᐸᖕᓂᖅᑑᑉ ᑲᖏᖅᑐᐊᓗᐊᓂ. ᑕᒪᓐᓇ ᓅᑕᐅᓯᒪᓕᕐᓂᖓ ᖃᓕᕋᓕᓐᓂᐊᖅᑎᓂᑦ 

ᓇᒧᙵᕈᓘᔭᑦᑎᐊᓂᖅᓴᐅᑎᑦᑎᒍᓐᓇᕐᒪᑦ, ᐊᒻᒪᓗ ᐱᕕᖃᕐᓂᖅᓴᐅᓕᖅᑐᑎᑦ ᐊᓯᖏᓐᓂᑦ ᐃᖃᓗᓐᓂᒃ 

ᐊᑐᐃᓐᓇᐅᓕᕈᑎᑦ ᐃᖃᓗᒐᓱᐊᖃᑦᑕᕈᓐᓇᖅᓯᒐᔭᕐᒪᑕ. 

  

ᓅᑕᐅᓂᖏᑦ ᑭᒡᓕᖏᑦ ᐸᖕᓂᖅᑑᑉ ᑲᖏᖅᑐᐊᓗᐊᑕ ᖃᓕᕋᓕᓐᓂᐊᕐᕕᐅᕙᑦᑐᑉ ᐊᐅᓚᑕᐅᓂᖓ (CSTMA) 

ᐱᐅᔪᒻᒪᕆᐅᓯᒪᕗᖅ ᐸᖕᓂᖅᑑᑉ ᐱᕈᖅᐸᓪᓕᐊᑐᐃᓐᓇᖅᑐᖁᑎᖓᑕ ᐃᖃᓗᓕᕆᓂᖓᓄᑦ, ᐊᒻᒪᓗ  

ᑭᒡᓕᖏᑦ ᐸᖕᓂᖅᑑᑉ ᑲᖏᖅᑐᐊᓗᐊᑕ ᖃᓕᕋᓕᓐᓂᐊᕐᕕᐅᕙᑦᑐᑉ ᐊᐅᓚᑕᐅᓂᖓ (CSTMA) ᓇᓕᒧᓐᓂᓕᒃ 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᐱᓇᓱᐊᒐᖓᓂᒃ “ᐸᐸᑦᑎᓗᑎᑦ ᐆᒪᔪᕐᓂᑦ ᐊᑐᓕᖅᑎᑦᑎᓂᒃᑯᑦ 

ᐃᓄᐃᑦ ᖃᐅᔨᒪᔭᑐᖃᖏᓐᓂᑦ (IQ) ᐊᒻᒪᓗ ᖃᓪᓗᓇᕐᔨᕐᖓᑦ ᖃᐅᔨᓴᐅᓯᖏᑦ ᐊᑐᕐᓗᒋᑦ”, ᐊᒻᒪᓗ 

ᓇᓕᒧᓐᓂᖃᕆᓪᓗᓂ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᑕᐅᑐᙳᐊᖅᑕᖓᓂᒃ ᓄᓇᕗᑦ ‘ᓄᓇᕐᔪᐊᕐᒥ 

ᐃᓕᓴᕆᔭᐅᓯᒪᓗᓂ ᐋᖅᑭᒃᓯᒪᓂᖓᓂᒃ ᐱᓕᕆᖃᑎᒌᓐᓂᒃᑯᑦ ᐊᐅᓚᑦᑎᕙᒻᒪᑕ ᐆᒪᔪᐃᑦ ᐊᒥᓲᓂᖏᑦ 

ᓄᖑᓐᓂᐊᙱᑦᑐᑎᑦ”. 

  

ᐅᐊᑦᑎᐊᕈ ᐋᖅᑭᑦᑕᐅᓚᐅᖅᓯᒪᓪᓗᑎᑦ, ᐸᖕᓂᖅᑑᑉ ᑲᖏᖅᑐᐊᓗᐊᓂ ᐃᖃᓗᒐᓱᐊᕐᓗᓂ ‘ᓂᒋᑕᒐᕐᓂᒃ ᐊᒻᒪᓗ 

ᐊᒻᒧᑎᓂᒃ” ᑭᓯᐊᓂ ᐊᑐᕐᓗᑎᐅᒻᒪᑕ ᐊᒻᒪᓗ ᓄᓗᐊᓂᒃ ᐊᑐᕆᐊᖃᕋᑎᑦ. ᑕᒪᓐᓇ ᓂᒋᑕᒐᕐᓂᒃ ᐊᒻᒪᓗ 

ᐊᕙᒪᖓᔪᓂᒃ ᐊᑐᕐᓗᓂ ᐃᖃᓗᒐᓱᐊᕐᓂᖅ, ᖃᓕᕋᓖᑦ ᐊᐅᓈᓲᖑᓪᓗᑎᑦ, ᐃᕐᕋᕖᔭᖅᑕᐅᓪᓗᑎᑦ ᐊᒻᒪᓗ 

ᐲᖅᑕᐅᑲᐅᑎᒋᓪᓗᑎᑦ ᓂᒋᑕᒐᖏᑦ ᐱᔭᐅᑐᐊᕌᖓᒥᒃ, ᐱᐅᔪᒻᒪᕆᐊᓗᒻᒥᒃ ᐃᖃᓗᒃᑐᖃᕈᑕᐅᓲᖅ ᒪᓕᑦᑐᓂᓗ 

ᐅᖓᑕᐅᔨᒻᒪᕆᑦᑐᓂᓘᓐᓃᑦ ᓇᓕᐊᓐᓂᑐᐃᓐᓇᖅ ᓂᐅᕕᖅᑕᐅᔪᒪᓲᓂᑦ. ᐅᒥᐊᑉ ᐊᖏᓂᖓᓗ 

ᑭᒡᓕᖃᖅᑎᑕᐅᕗᖅ <85’. ᑕᒪᒃᑯᐊ ᐃᖃᓗᒐᓱᐊᕐᓂᕐᒧᑦ ᑭᒡᓕᖃᖅᑎᑦᑎᓂᖏᑦ ᐃᑲᔪᕐᓂᖃᖅᑐᑦ ᐸᖕᓂᖅᑑᑉ 

ᑲᖏᖅᑐᐊᓗᐊᓂ ᓄᓇᕐᔪᐊᕐᒥ ᐱᔭᐅᔪᒥᓇᖅᑑᓪᓗᓂ ᐋᖅᑭᓱᖅᓯᒪᓂᖏᑦ ᐱᓕᕆᖃᑎᒌᓐᓂᒃᑯᑦ 

ᐊᐅᓚᑦᑎᓂᖃᕐᒪᑕ, ᐃᑲᔪᕐᓂᐊᖅᑐᑎᓪᓗ ᖃᓄᐃᙱᑦᑐᓂᑦ, ᒪᑭᒪᑎᒐᒃᓴᓂᑦ ᖃᓕᕋᓕᖕᓂᒃ. 

2.3 ᓄᓇᙳᐊᖓ ᐸᖕᓂᖅᑑᑉ ᑲᖏᖅᑐᐊᓗᐊᑕ 

  

 
  

3. ᖃᓕᕋᓕᓐᓂᐊᕐᓂᖅ 
  

ᐅᓪᓗᒥᐅᔪᖅ, 60−ᐅᒻᒪᑕ ᖃᓕᕋᓕᓐᓂᐊᖅᐸᑦᑐᑦ ᐊᒪᓗ ᐃᑲᔪᖅᑎᖏᑦ ᐅᑭᐅᒃᑯᑦ ᖃᓕᕋᓕᓐᓂᐊᓲᖑᓪᓗᑎᑦ ᑕᒪᐃᓐᓂ 

90−ᐅᔪᓂᑦ ᓚᐃᓴᓐᓰᑦ ᑐᓂᔭᐅᓯᒪᔪᑦ ᐃᖃᓗᓕᕆᔨᒃᑯᓐᓂ ᐃᒪᕐᒥᐅᑕᓕᕆᔨᒃᑯᓐᓂᓗ. 30+ ᐃᖅᑲᓴᐃᔭᖅᑎᑕᐅᓲᑦ 

ᐃᖃᓗᓕᕆᕕᒻᒥ, ᐸᖕᓂᖅᑑᖅ ᐃᖃᓗᓕᕆᕕᖓᑕ ᑎᒥᖓᓂᒃ ᒪᕐᕈᐊᖅᑎᒃᑲᓐᓂᒻᒪᕆᒐᒃᓴᐅᓪᓗᑎᑦ ᐊᒥᓲᓂᖏᑦ 

ᐃᖅᑲᓇᐃᔭᖅᑏᑦ ᐊᒥᓱᕈᕆᐊᖅᑕᐅᒍᑎᑦ ᑰᑕᖏᑦ. ᑕᒪᓐᓇ ᑰᑕᖓᑕ ᐊᖏᓪᓕᒋᐊᖅᑕᐅᓂᖓ ᐊᐅᓚᓂᑦᑎᓐᓂ 

ᓅᑦᑎᒋᐊᖅᑎᑦᑎᒐᔭᖅᑐᖅ ᑎᓴᒪᓄᑦ ᑕᖅᑭᓄᑦ ᒪᑐᐃᖓᖃᑦᑕᕐᓗᓂ 10-12 ᑕᖅᑭᓄᑦ ᐊᕐᕌᒍᒥ 

ᒪᑐᐃᖓᖔᖃᑦᑕᓕᕐᓗᓂ. 

  

ᐃᑲᔪᖅᑐᖅᑕᐅᖁᓪᓗᒍ ᐊᐅᔭᒃᑯᑦ ᖃᓕᕋᓕᓐᓂᐊᕐᓂᖅ, ᐸᖕᓂᖅᑑᖅ ᐃᖃᓗᓕᕆᔨᑐᖃᒃᑯᑦ ᑎᒥᖓ ᓂᐅᖅᓯᒪᔪᖅ 

ᐅᒥᐊᕐᒥᒃ ᐃᖃᓗᒐᓲᑎᒥᒃ, f/v ᐱᔨᐅᔭ II (ᑕᑯᓂᐊᕐᓗᒍ ᐅᐃᒍᖓ #1). 

  

3.1 ᖃᓕᕋᓕᓐᓂᐊᓂᕐᒧᑦ ᐸᕐᓇᐅᑎ (2019)  

  

    ᓯᑯᒃᑯᑦ (ᐅᑭᐅᒃᑯᑦ ᖃᓕᕋᓕᓐᓂᐊᕐᓂᖅ / ᐃᒪᕐᒥ (ᐊᐅᔭᒃᑯᑦ ᖃᓕᕋᓕᓐᓂᐊᕐᓂᖅ) 800 MT  

ᐸᖕᓂᖅᑑᖅ ᐃᖃᓗᓕᕆᔨᑐᖃᒃᑯᑦ ᑎᒥᖓ ᐅᒥᐊᓕᒃ ᐃᖃᓗᒐᓲᑎᒥᒃ, f/v ᐱᔨᐅᔭ II (38’11”)  

ᐃᖃᓗᒐᓲᑏᑦ: ᓂᒋᑕᒐᕐᓂᒃ ᐊᒻᒪᓗ ᐊᕙᓚᖓᔪᑦ ᐊᒻᒪᓗ ᐊᒻᒧᑎᓂᒃ 

ᐸᖕᓂᖅᑑᖅ ᐃᖃᓗᓕᕆᔨᑐᖃᒃᑯᑦ ᑎᒥᖓ ᐱᐅᔪᒥᒃ 

ᐃᒋᑦᑎᖃᑦᑕᓂᐊᕐᓂᕐᒧᑦ ᐸᕐᓇᐅᑎᖃᑦᑎᐊᖅᑐᑦ 

ᐃᖃᓗᒐᓲᑎᖏᑦ ᐊᓯᐅᙱᓂᖅᓴᐅᔪᑦ 

ᐊᓯᖏᓐᓂᒃ ᐃᖃᓗᓐᓂᒃ ᐱᙱᓂᖅᓴᐅᓲᑦ 

 

ᐅᑯᐊ ᑕᕆᐅᕐᒥ ᖃᓕᕋᓕᑦᑕᒥᓃᑦ 2017/2018.  

   

ᖃᓄᐃᑦᑑᓂᖓ ᐱᔭᒥᓂᖅ 

 ᑮᓇᐅᔭᓕᕆᓐᓇᑉ ᐊᕐᕌᒍᖓ 2017/2018  

ᐃᓕᔭᐅᓯᒪᔪᑦ ᒥᐊᑐᕆᒃ ᑕᓐᔅ ᐅᖁᒪᐃᓐᓂᓖᑦ 

ᖃᓕᕋᓕᓐᓂᐊᖅᑕᒥᓃᑦ  

% ᐃᓕᔭᐅᓯᒪᔪᑦ ᐱᔭᐅᔪᓐᓇᖅᑐᑦ 

ᖃᓕᕋᓕᑦᑕᒥᓃᑦ  

ᖃᓕᕋᓕᒃ        

      NAFO ᐊᕕᑦᑐᖅᓯᒪᓂᖓ 0A  940mt  940mt  100%  

      NAFO ᐊᕕᑦᑐᖅᓯᒪᓂᖓ 0B  950mt  950mt  100%  

ᑭᒡᓕᖏᑦ ᐸᖕᓂᖅᑑᑉ ᑲᖏᖅᑐᐊᓗᐊᑕ 

ᖃᓕᕋᓕᓐᓂᐊᕐᕕᐅᕙᑦᑐᑉ ᐊᐅᓚᑕᐅᓂᖓ  
500mt  500mt  100%  

ᑭᖑᒃᐸᒃ       

      SFA 1  744.4mt  744.4mt  100%  

      SFA 2 (ᓯᓚᑖᓂ NSA)  232.6mt  232.6mt  100%  

      SFA 2 (ᐃᓗᐊᓂ NSA)  0.0mt  0.0mt  ᑐᕌᖓᙱᑦᑐᖅ 

        

  

ᒪᓕᙲᓐᓇᕐᓂᖏᓐᓄᑦ ᐱᔾᔪᑎᓂᒃ ᓴᖅᑭᑦᑐᖃᓚᐅᙱᓚᖅ ᒪᓖᓐᓇᖅᑐᒥᓂᐅᑎᓪᓗᑕ ᖃᓕᕋᓕᓐᓂᐊᕋᓱᐊᕐᓂᖏᑦ 

ᐱᓕᕆᖃᑎᒌᑦᑐᑦ ᐃᓕᓯᕕᐅᓯᒪᓂᖏᑦ ᑰᑕᓂᑦ 2017/2018−ᖑᑎᓪᓗᒍ. 

4. ᖃᐅᔨᓴᕐᓂᖅ 

  
ᖃᐅᔨᔭᒥᓃᑦ 2018 ᐸᖕᓂᖅᑑᑉ ᑲᖏᖅᑐᐊᓗᐊᓂ ᖃᓕᕋᓖᑦ ᐊᒥᓲᓂᖏᓐᓂᒃ ᖃᐅᔨᓴᓚᐅᖅᑎᓪᓗᒋᑦ  

  

FV “ᐱᔨᐅᔭ II” ᐊᖏᖅᑕᐅᓚᐅᖅᓯᒪᔪᖅ ᐃᖃᓗᓕᕆᔨᒃᑯᓐᓄᑦ ᐃᒪᕐᒥᐅᑕᓕᕆᔨᒃᑯᓐᓄᓪᓗ ᖃᐅᔨᓴᖁᔭᐅᓪᓗᑎᑦ 

ᐊᒥᓲᓂᖏᑦ ᖃᓕᕋᓖᑦ ᐸᖕᓂᖅᑑᑉ ᑲᖏᖅᑐᐊᓗᐊᓂ, ᓄᓇᕗᑦ. 



  

ᐸᖕᓂᖅᑑᖅ ᐃᖃᓗᓕᕆᔨᑐᖃᒃᑯᑦ ᑎᒥᖓ 

             
ᑰᑕᖏᑦ ᖃᓕᕋᓕᓐᓂᐊᓂᕐᒧᑦ ᐊᒥᓱᖁᕆᐊᖅᑕᐅᖁᔨᓂᖏᑦ  ᓄᕖᕝᕙ 2018  

ᐅᖃᖃᑎᒋᔭᐅᓪᓗᓂ ᐅᒥᐊᑉ ᑲᐱᑕᐃᖓ, ᔮᓐ ᑳᕙᑦ ᐊᒻᒪᓗ ᐸᖕᓂᖅᑑᖅ ᐃᖃᓗᓕᕆᔨᒃᑯᑦ ᑎᒥᖓᓂ ᑲᑎᒪᔨᐅᔪᑦ 

ᐊᒻᒪᓗ ᐊᐅᓚᑦᑎᔩ ᖃᐅᔨᓚᐅᖅᑐᑦ ᐊᒥᓲᓂᖏᑦ ᐸᖕᓂᖅᑑᑉ ᑲᖏᖅᑐᐊᓗᐊᓂ ᐊᒥᕈᕆᐊᖅᓯᒪᒻᒪᑕ ᑰᑕᕗᑦ 

ᐊᒥᓱᕈᕆᐊᖅᑎᒐᒃᓴᐅᒻᒪᕆᓕᖅᑐᑎᑦ ᒪᑭᒪᓯᓐᓈᕈᓐᓇᕐᓗᑎᓪᓗ ᑰᑕᖏᑦ ᐱᔭᐅᔪᓐᓇᖅᑐᑦ ᓴᐳᔾᔨᓯᓐᓈᕐᓗᑎᑦ ᑕᒪᐃᓐᓂ 

ᖃᓄᐃᑦᑕᐃᓕᓪᓗᑎᑦ ᐊᑯᓂᐅᔪᒧᑦ. ᓂᒋᑕᒐᖅ ᐊᒻᒪᓗ ᐊᕙᓚᖓᔪᑦ/ᐊᒻᒧᑎᓂᒃ ᐊᑐᕐᓗᓂ ᖃᓕᕋᓕᓐᓂᐊᖅᑕᐅᓯᒪᔪᑦ 

ᐊᔾᔨᒌᙱᑦᑐᓂᑦ ᐊᕕᑦᑐᖅᓯᒪᔪᓂ ᑕᕆᐅᕐᒥ ᓈᒻᒪᑦᑐᓂᑦ ᐱᔪᓐᓇᖃᑦᑕᖅᓯᒪᔪᑦ ᐃᑎᓕᓐᓂᒃ 475 ᐊᒻᒪᓗ 600 

ᐃᑎᓂᓕᓐᓂᑦ. ᑕᒪᐃᓐᓂ ᒥᑭᔫᓂᖅᓴᐃᑦ ᐊᖏᓂᖅᓴᐃᓪᓗ ᖃᓕᕋᓕᖏᑦ ᐱᐅᔫᓚᐅᖅᑐᑦ ᐊᑐᖅᑕᐅᓂᖏᑦ ᓂᒃᓰᑦ 

ᒪᓕᑦᑐᒋᑦ ᐊᒻᒧᑎᓂᒃ ᐊᑐᖅᑐᒋᑦ. ᖃᓕᕋᓕᐅᙱᑦᑐᑦ ᐱᔭᑦ ᐊᒥᓲᓗᐊᓚᐅᙱᑦᑐᑦ. ᖃᑦᑏᓐᓇᐃᑦ ᐃᖃᓗᔾᔪᐊᑦ, ᒥᑏᑦ 

ᐊᒻᒪᓗ ᒍᕆᓂᐊᑎᐅᕐ ᓇᓗᓇᐃᖅᑕᐅᓚᐅᖅᑐᑦ ᓂᖁᐊᖅᑕᐅᓯᒪᔪᓂᑦ ᖃᔨᐅᓴᖅᑕᓂᑦ ᐊᒻᒪᓗ 

ᓴᒃᑯᑕᐅᒍᓐᓇᓚᐅᖅᑐᑎᑦ ᑐᖁᕋᐃᓗᐊᕋᑎᑦ. ᖃᓕᕋᓕᓐᓂᐊᕈᑏᑦ ᓂᕈᐊᖅᑕᑦ ᐊᑐᖅᑕᐅᓪᓗᑎᑦ ᐊᔾᔨᒌᙱᑦᑐᑦ 

ᐊᖏᓂᖏᑦ ᓂᒋᑕᒐᐃᑦ ᐊᓯᖏᓐᓂᒃ ᐆᒪᔪᕐᓂᑦ ᐱᑦᑕᐃᓕᒪᑎᑦᑎᒍᑕᐅᕙᓚᐅᖅᑐᑦ. ᓄᓗᐊᖃᙱᑦᑐᑎᓪᓗ ᐊᓯᖏᓐᓂᒃ 

ᐃᖃᓗᒐᓱᐊᖅᑕᐅᙱᑦᑐᓂᑦ ᐱᔪᓐᓇᖅᐸᓚᐅᙱᑦᑐᑦ. 

ᑕᒪᐃᓐᓂ ᐊᒥᓲᓂᖏᑦ ᐅᐊᑦᑎᐊᕉᑎᓪᓗᒍ ᖃᐅᔨᓴᖅᑕᐅᔪᑦ ᐱᐅᔪᒻᒪᕆᐅᓯᒪᒋᕗᖅ ᖃᓕᕋᓕᓐᓂᐊᖅᑕᐅᓯᒪᓂᖏᑦ 

ᐊᒻᒪᓗ ᑲᒪᒋᔭᐅᓂᖏᑦ 500 MT ᐸᖕᓂᖅᑑᑉ ᑲᖏᖅᑐᐊᓗᐊᓂ ᐊᕐᕌᒎᕋᑖᖅᑐᓂᑦ. 2018-ᖑᑎᓪᓗᒍ, 

ᖃᓕᕋᓕᓐᓂᐊᕐᓂᖅ ᐱᐅᔪᒻᒪᕆᐅᓚᐅᖅᑐᖅ ᑕᐃᒪᐃᓚᐅᖅᓯᒪᙱᑦᑐᑎᑦ ᖃᓕᕋᓕᒍᓐᓇᖅᑐᑎᑦ ᐊᑕᐅᓯᕐᒥᒃ 

ᐱᔪᓐᓇᕋᓱᐊᖅᑕᖏᓐᓂᑦ ᑕᒪᐃᓐᓂ ᖃᓕᕋᓕᓐᓂᐊᖅᑐᖅ ᒥᑭᔫᑕᐅᓪᓗᑎᑦ ᐊᖏᔫᑕᐅᓪᓗᑎᓪᓗ ᖃᓕᕋᓕᐅᔪᑦ. 

ᖃᓕᕋᓕᓐᓂᐊᖅᑏᑦ ᑰᑕᖏᓐᓂᒃ ᓈᑎᕆᒌᓚᐅᖅᑐᑦ ᑕᐃᒪᐃᓚᐅᖅᓯᒪᙱᑦᑐᑎᑦ ᓱᑲᑦᑐᒥᒃ, 3 ᑕᖅᑮᑦ ᑐᖔᓂ.  

ᐊᐅᔭᒃᑯᑦ ᖃᓕᕋᓕᓐᓂᐊᕐᓂᖅ 10 ᑕᓐᔅ ᐅᖁᒪᐃᓐᓂᓕᓐᓂᒃ ᐊᑐᐃᓐᓇᐅᒪᔪᑦ ᑰᑕᖏᑦ ᐱᔭᐅᒌᓚᐅᖅᑐᑦ, 

ᐱᐅᔫᓪᓗᑎᓪᓗ ᓱᑲᓐᓂᖏᑦ ᖃᓕᕋᓕᓐᓂᐊᖅᑕᐅᔪᑦ. ᑕᒪᐃᓐᓂ ᐱᐅᔫᓂᖏᑦ ᖃᓕᕋᓖᑦ ᐊᒃᓱᒻᒪᕆᐊᓗᒃ 

ᐱᐅᔫᓚᐅᖅᑐᑦ ᐃᖅᑲᓇᐃᔭᕐᓂᖏᓐᓄᑦ ᓯᑯᒥ, ᓱᑲᑦᑐᒥᓪᓗ ᐅᓯᔪᓐᓇᖅᑐᑎᑦ ᐊᒻᒪᓗ ᐃᖃᓗᓕᕆᕕᒻᒥ ᓱᑲᑦᑐᒃᑯᓪᓗ 

ᑲᒪᒋᔭᐅᕙᑦᑐᓂᑦ ᐸᖕᓂᖅᑑᖅ ᐃᖃᓗᓕᕆᕕᖓᓂ. ᓴᖅᑭᓐᓂᖏᑦ 2018-ᒥ ᖃᐅᔨᓴᖅᑕᐅᓯᒪᔪᑦ ᐱᐅᔫᓯᒪᕗᑦ. 

ᐅᓂᒃᑳᖅ ᐊᑐᐃᓐᓇᐅᒪᔾᔮᓛᙱᑦᑐᖅ ᑭᓯᐊᓂ ᕖᕝᕗᐊᕆᐅᓕᖅᐸᑦ, ᖃᐅᔨᔭᐅᓯᒪᓂᖏᑦ ᖃᐅᔨᓵᕐᒥᒃ 

ᑲᔪᖏᖅᓴᓇᓪᓚᕆᑦᑐᑦ. ᐸᖕᓂᖅᑑᖅ ᐃᖃᓗᓕᕆᔨᑐᖃᒃᑯᑦ ᑎᒥᖓ ᐃᓕᓴᖅᓯᒐᓗᐊᖅᑎᓪᓗᒍ ᖃᐅᔨᓴᖅᑕᐅᓯᒪᔪᑦ 

ᕿᒥᕐᕈᔭᐅᔭᕆᐊᖃᕐᒪᑕ ᐊᒻᒪᓗ ᓇᓗᓇᐃᖅᑕᐅᓗᑎᑦ, ᑲᑐᔾᔨᖃᑎᒌᕗᑦ ᓴᖅᑮᕗᖅ ᓯᕗᓂᐊᒍᑦ ᑐᒃᓯᕋᐅᑎᓕᐅᖅᑐᑎᑦ 

ᑰᑕᖏᑦ ᐊᒥᓱᕈᕆᐊᖁᓪᓗᒋᑦ ᐃᓕᓴᕆᔭᐅᓪᓗᑎᑦ ᖃᐅᔨᔭᐅᓯᒪᔪᑦ ᐅᑭᐊᒃᓵᖑᔪᒥ ᑕᒫᓂ. 

 
    
  

5. ᐱᔾᔪᑎᕗᑦ 
  

ᐊᒥᓱᕈᕆᐊᖅᑕᐅᒍᑎᑦ ᑰᑕᖏᑦ ᐸᖕᓂᖅᑑᑉ ᑲᖏᖅᑐᐊᓗᐊᓂ ᐃᑲᔪᖅᑐᐃᒻᒥᔪᑦ ᑎᑭᓐᓇᓱᐊᖅᑕᖏᓐᓂ ᓄᓇᕗᑦ         

ᓄᓇᑖᕈᑕᐅᓯᒪᓂᖓᓄᑦ ᐊᖏᕈᑎᒥ: ᑲᔪᖏᖅᓴᕐᓗᒋᑦ ᓇᒻᒥᓂᖅ ᒪᑭᒪᔪᓐᓇᕐᓂᖏᑦ. ᓄᓇᓕᒻᒥᐅᑦ 

ᖃᓕᕋᓕᓐᓂᐊᖅᑎᖏᑦ ᐱᕕᖃᕐᓂᖅᓴᐅᒐᔭᖅᑐᑦ ᖃᓕᕋᓕᓐᓂᐊᕈᓐᓇᕐᓗᑎᑦ, ᐊᒻᒪᓗᖃᐃ ᐊᓯᖏᓐᓂᒃ 

ᐃᖃᓗᒐᓱᐊᒻᒪᕆᓪᓗᑎᑦ ᐃᑲᔪᕐᓂᖃᕋᔭᕐᒪᑦ ᐸᖕᓂᖅᑑᕐᒥᐅᑕᓂᑦ. 

  

  



  

ᐸᖕᓂᖅᑑᖅ ᐃᖃᓗᓕᕆᔨᑐᖃᒃᑯᑦ ᑎᒥᖓ 

             
ᑰᑕᖏᑦ ᖃᓕᕋᓕᓐᓂᐊᓂᕐᒧᑦ ᐊᒥᓱᖁᕆᐊᖅᑕᐅᖁᔨᓂᖏᑦ  ᓄᕖᕝᕙ 2018  

ᐅᖃᐅᑕᐅᔭᕆᐊᖃᕐᒥᔪᕐᓗ ᐸᖕᓂᖅᑑᑉ ᑲᖏᖅᑐᐊᓗᐊᓂ ᖃᓕᕋᓕᓐᓂᐊᕐᓂᖅ ᐋᖅᑭᒃᓯᒪᓂᖏᑦ 

ᐊᔪᕆᑕᐅᔪᒥᓇᕐᒪᑕ ᐊᓯᖏᓐᓄᑦ ᓄᓗᐊᖅᑕᖃᕆᐊᖃᙱᓐᓂᖓᓄᑦ ᐊᑐᕐᓗᑎᑦ ᓄᓗᐊᕐᓂᒃ ᑲᖏᖅᑐᐊᓗᐊᓂ. 

ᐊᑐᖅᑕᐅᔪᓐᓇᖅᑐᑑᕗᑦ ‘ᓂᒋᑕᒐᑦ ᐊᒻᒪᓗ ᐊᕙᓚᖓᔪᑦ/ᐊᒻᒧᑏᑦ’ ᖃᓕᕋᓕᓐᓂᐊᕐᓗᓂ. 

 

ᐱᐅᓯᕚᓪᓕᖅᑎᑕᐅᓯᓐᓈᕐᓗᓂ ᖃᓕᕋᓕᓐᓂᐊᕐᓂᖅ, ᐱᕕᖃᕈᓐᓇᕐᒥᔪᑦ ᐊᓯᖏᓐᓂᒃ ᐃᖃᓗᒐᓱᐊᖃᑦᑕᕐᓗᑎᑦ 

ᐸᖕᓂᖅᑑᑉ ᑲᖏᖅᑐᐊᓗᐊᓂ ᐊᔪᕐᓇᕋᔭᙱᑦᑐᓂ. 

 

ᐱᕙᓪᓕᐊᑎᒃᑲᓐᓂᒻᒪᕆᓪᓗᒍ ᐅᑭᐅᒃᑯᑦ / ᐊᐅᔭᒃᑯᑦ ᐃᖃᓗᒐᓱᐊᕐᓂᖅ ᐃᑲᔪᕋᔭᖅᑐᖅ ᓄᓇᓕᓐᓂ 

ᐃᖃᓗᓕᕆᕕᑉ ᐊᐅᓚᓂᖓᓂᒃ ᐸᖕᓂᖅᑑᒥ ᐊᑯᓂᐅᓂᖅᓴᖅ ᐊᐅᓚᓂᖃᕈᓐᓇᕋᔭᕐᒪᑦ, 

ᐊᒥᓱᕈᕆᐊᒻᒪᕆᓪᓗᑎᓪᓗ ᓄᓇᓕᒻᒥᐅᑦ ᐃᖅᑲᓇᐃᔭᖅᑎᖏᑦ ᐊᒻᒪᓗ ᐃᑲᔫᑎᖃᒃᑲᓐᓂᒻᒪᕆᒃᑲᔭᖅᑐᖅ 

ᐸᖕᓂᖅᑑᒧᑦ ᐊᒻᒪᓗ ᐊᕕᑦᑐᖅᓯᒪᔪᒧᑦ. 

  

ᑖᓐᓇ ᑐᒃᓯᕋᐅᑎᐅᔪᖅ ᐃᑲᔪᖅᑐᐃᒋᕗᖅ ᑎᑭᓐᓇᓱᐊᖅᑕᖏᓐᓂᑦ ᓄᓇᕗᑦ ᓄᓇᑖᕈᑕᐅᓂᖓᓄᑦ ᐊᖏᕈᑎᒥ: 

ᑲᔪᖏᖅᓴᕐᓗᒋᑦ ᓇᒻᒥᓂᖅ ᒪᑭᒪᔪᓐᓇᕐᓂᖅ. 

  

  

  

6. ᑐᓴᕆᐊᕐᕕᖃᕐᓂᖅ 

  

6.1 ᐸᖕᓂᖅᑑᕐᒥᐅᑦ 

  

ᑖᓐᓇ ᑐᒃᓯᕋᐅᑎ ᐃᑲᔪᖅᑐᖅᑕᐅᕗᖅ ᐸᖕᓂᖅᑑᖅ ᓄᓇᓕᖓᓄᑦ ᐊᒻᒪᓗ ᐸᖕᓂᖅᑑᒥ ᐆᒪᔪᓕᕆᔨᒃᑯᑦ 

ᑲᑐᔾᔨᖃᑎᒌᖏᓐᓄᑦ ᖃᓕᕋᓕᓐᓂᐊᖃᑦᑕᕐᓂᖅ ᐱᕙᓪᓕᐊᓂᖃᖃᑦᑕᖅᓯᒪᓂᖓᓄᑦ ᐊᕐᕌᒎᓕᖅᑐᓂᑦ. 

  

  

  

7. ᖃᖓᒃᑯᑦ ᐊᑐᖅᑕᐅᓛᕐᓂᖏᑦ 2019  

ᓂᕆᐅᒋᔭᐅᕗᖅ ᖃᓕᕋᓕᓐᓂᐊᕐᓂᖅ ᐱᒋᐊᓛᕋᒥ ᔮᓐᓄᐊᕆ 2019−ᖑᓕᖅᐸᑦ.  

     



  

ᐸᖕᓂᖅᑑᖅ ᐃᖃᓗᓕᕆᔨᑐᖃᒃᑯᑦ ᑎᒥᖓ 

8. ᑮᓇᐅᔭᑦ ᐊᑐᖅᑕᐅᔪᑦ ᓱᓇᒃᑯᑖᓪᓘᓐᓃᑦ ᐃᑲᔪᖅᑕᐅᖁᓪᓗᒍ ᐃᖃᓗᓕᕆᓂᖅ 

ᐃᖃᓗᓕᕆᕕᒃ ᐱᐅᓯᑎᑕᐅᒋᐊᕐᓗᓂ  

ᐅᒥᐊᑦ (ᐅᒥᐊᑦ ᐊᒥᓱᕈᕆᐊᕐᓗᑎᑦ ᐱᐅᓯᒋᐊᕐᓗᒋᑦ) 

ᖃᓕᕋᓕᓐᓂᐊᕈᑏᑦ 

ᐱᐅᓂᖅᓴᕈᖅᑎᑦᑎᓗᑎᑦ 

ᐱᓕᒻᒪᓴᖅᑎᑕᐅᓗᑎᑦ ᐃᖅᑲᓇᐃᔭᖃᑎᖃᖃᑦᑕᕐᓗᑎᑦ ᐱᓕᕆᐊᖃᐅᖅᑐᓂᑦ ᐋᖅᑭᓱᖅᑕᐅᓲᑦ 

ᓄᓇᕗᑦ ᒐᕙᒪᖏᓐᓄᑦ 

ᐃᓕᓐᓂᐊᕋᒃᓴᑦ 

ᐊᕙᑎ ᐃᒪᖓ ᐆᒪᔪᖏᓪᓗ ᒪᑭᒪᔪᓐᓇᕐᓂᖏᑦ 

ᐱᐅᔪᒃᑯᑦ ᒪᓕᑦᑎᐊᖅᑐᑦ ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᖃᓄᐃᓕᐅᕆᐊᖃᕈᑎᖏᓐᓂᒃ 

ᐊᒻᒪᓗ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᖃᓄᐃᓕᐅᕆᐊᖃᕈᑎᖏᓐᓂᒃ 

     



  

ᐸᖕᓂᖅᑑᖅ ᐃᖃᓗᓕᕆᔨᑐᖃᒃᑯᑦ ᑎᒥᖓ 

9. ᐊᐅᓚᑦᑎᔩᑦ ᐸᕐᓇᐅᑕᐅᓯᒪᓂᖏᑦ ᑐᓴᕆᐊᖅᑎᑦᑎᓂᖏᑦ 
  

ᐅᑯᐊ ᓇᓗᓇᐃᔭᐃᔪᑦ ᐅᓪᓗᒥᐅᔪᖅ ᑲᑎᒪᔨᐅᔪᑦ ᐸᖕᓂᖅᑑᖅ ᐃᖃᓗᓕᕆᔨᑐᖃᒃᑯᑦ ᑎᒥᖓ ᐊᒻᒪᓗ 

ᐸᖕᓂᖅᑑᖅ ᐃᖃᓗᓕᕆᔨᒃᑯᑦ ᑎᒥᖓᓂ: 

  

ᑲᑎᒪᔩᑦ ᐊᒻᒪᓗ ᐊᐅᓚᑦᑎᔩᑦ ᑲᑎᒪᔨᖏᑦ (ᐊᐅᑕᐅᔪᑦ ᐸᖕᓂᖅᑑᑉ ᐃᖃᓗᓕᕆᔨᑐᖃᒃᑯᑦ ᑎᒥᖓᓄᑦ). ᐅᓪᓗᒥᐅᔪᖅ 

ᑲᑎᒪᔩᑦ ᐅᑯᐊᖑᕗᑦ:  

ᔫᐸ ᓴᐅᓪᓗᐊᐱᒃ      −ᐃᒃᓯᕙᐅᑕᖅ 

ᐲᑕ ᕿᓚᕝᕙᖅ      −ᐃᒃᓯᕙᐅᑕᑉ ᑐᖏᓕᐊ 

ᓴᑭᐊᓯ ᓴᐅᓪᓗᐊᐱᒃ    −ᐊᓪᓚᑦᑎ ᑮᓇᐅᔭᓕᕆᔨ (ᑐᑭᒧᐊᑦᑎᑦᑎᔨᐅᑲᐃᓐᓇᖅᑐᖅ) 

ᐹᓕᐊᑦ ᒥᑦᑐᖅ      −ᑲᑎᒪᔨ 

ᓰᑎ ᕿᓚᕝᕙᖅ      −ᑲᑎᒪᔨ 

ᒫᑎᐅᓯ ᒪᓐᓂᐊᐱᒃ (ᐆᒪᔪᕐᓂᐊᖅᑎᒃᑯᓐᓂ ᑭᒡᒐᖅᑐᐃᔪᖅ)  −ᑲᑎᒪᔨ 

ᔭᐃᑯ ᖃᖅᑲᓯᖅ (ᑯᐊᐸᒃᑯᓐᓂ ᑭᒡᒐᖅᑐᐃᔪᖅ)   −ᑲᑎᒪᔨ 

 

ᐸᖕᓂᖅᑑᖅ ᐃᖃᓗᓕᕆᔨᒃᑯᑦ ᑎᒥᖓ ᑎᓴᒪᓂᑦ ᑲᑎᒪᔨᓖᑦ; ᐊᑕᐅᓯᖅ ᑎᒃᑯᐊᖅᑕᐅᓯᒪᔪᖅ ᓄᓇᕗᑦ 

ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᙵᓄᑦ, ᐊᑕᐅᓯᖅ ᑎᒃᑯᐊᖅᑕᐅᓯᒪᓲᖑᓪᓗᓂ ᓂᕿᑕᖅ 

ᐃᖃᓗᓕᕆᔨᒃᑯᑦ ᑎᒥᖓ (BFC) ᐊᒻᒪᓗ ᒪᕐᕉᒃ ᑎᒃᑯᐊᖅᑕᐅᓲᒃ ᐸᖕᓂᖅᑑᖅ ᐃᖃᓗᓕᕆᔨᑐᖃᒃᑯᑦ 

ᑎᒥᖓᓄᑦ. ᐅᓪᓗᒥᐅᔪᖅ ᑲᑎᒪᔩᑦ ᐅᑯᐊᖑᕗᑦ:  

ᓴᑭᐊᓯ ᓴᐅᓪᓗᐊᐱᒃ    -ᐃᒃᓯᕙᐅᑕᖅ  
(ᑐᑭᒧᐊᑦᑎᑦᑎᔨᐅᑲᐃᓐᓇᖅᑐᖅ) 

 ᔭᐃᑯᐱ ᒪᓐᓂᐊᐱᒃ    −ᐃᒃᓯᕙᐅᑕᑉ ᑐᖏᓕᐊ 

 ᔫᐸ ᓴᐅᓪᓗᐊᐱᒃ     - ᑲᑎᒪᔨ 

 ᔭᐃᑯ ᖃᖅᑲᓯᖅ      - ᑲᑎᒪᔨ 

  

ᓄᑖᖅ ᐊᓪᓚᑦᑎᖓ ᐸᖕᓂᖅᑑᖅ ᐃᖃᓗᓕᕆᔨᒃᑯᑦ ᑎᒥᖓᓄᑦ ᐃᖅᑲᓇᐃᔭᖅᑎᑖᕆᔭᐅᓚᐅᖅᓯᒪᔪᖅ 

ᐋᒡᒌᓯ 2018−ᖑᑎᓪᓗᒍ, ᑖᑦ ᔮᓐᓴᓐ. 

  

10. ᐃᑲᔫᑎᖃᕐᓂᖏᑕ ᓇᐃᓈᖅᓯᒪᓂᖏᑦ 
  

ᐊᒥᓱᕈᕆᐊᕐᓗᑎᑦ ᖃᓕᕋᓕᓐᓂᐊᕐᓂᕐᒧᑦ ᐃᖅᑲᓇᐃᔮᑦ (ᐃᓄᐃᑦ ᐊᒻᒪᓗ ᓄᓇᕗᒻᒥᐅᑦ)  

 

ᐊᒥᓱᕈᕆᐊᕐᓗᑎᑦ ᐊᒥᓲᓂᖏᑦ ᐃᖃᓗᓕᕆᕕᒻᒥ ᐃᖅᑲᓇᐃᔮᑦ (ᐃᓄᐃᑦ ᐊᒻᒪᓗ ᓄᓇᕗᒻᒥᐅᑦ) 

ᐃᑲᔪᖅᑕᐅᓗᑎᑦ ᓄᓇᓕᓐᓂ ᓇᒻᒥᓂᖃᐅᖅᑐᑦ 

 

ᑮᓇᐅᔭᓕᐅᕐᓂᖅᓴᐅᓕᕐᓗᑎᑦ ᓄᓇᓕᐅᔪᖅ ᐊᑯᓂᐅᓂᖅᓴᖅ ᐃᖅᑲᓇᐃᔮᒃᓴᖃᓕᕈᓐᓇᕐᓂᖏᓐᓄᑦ 

ᐊᒻᒪᓗ ᑮᓇᐅᔾᔭᒃᓴᓂᖅᓴᐅᓕᕐᓗᑎᑦ ᑕᒪᒃᑮᑦ ᐃᖃᓗᒐᓱᐊᖅᑏᑦ ᐊᒻᒪᓗ ᐃᖃᓗᓕᕆᕕᒻᒥ 

ᐃᖅᑲᓇᐃᔭᖅᑎᖏᑦ 



  

ᐸᖕᓂᖅᑑᖅ ᐃᖃᓗᓕᕆᔨᑐᖃᒃᑯᑦ ᑎᒥᖓ 

ᐃᓛᒃᑰᖓᓂᖅᓴᐅᒍᓐᓇᖅᓯᓗᑎᑦ ᐊᒻᒪᓗ ᑕᑎᖃᓗᐊᕈᓐᓃᕐᓗᑎᑦ ᓱᒃᑯᐊᕿᔾᔪᑕᐅᕙᑦᑐᓂᑦ 

 

ᖃᑭᒍᑎᒃᓴᓕᐅᖅᑐᑦ 

 

100% ᐃᓄᖕᓄᑦ ᓇᒻᒥᓂᕆᔭᖅ ᐊᒻᒪᓗ ᐊᐅᓚᑕᐅᔪᖅ  

 

ᑰᑕᖏᑦ ᐊᒥᓱᕈᕆᐊᕐᓗᑎᑦ ᐱᐅᙱᑦᑐᒃᑯᑦ ᐊᑦᑐᐃᓂᖃᕋᔭᙱᑦᑐᖅ ᖃᓂᒋᔭᖏᓐᓃᑦᑐᓂᑦ ᓄᓇᓕᓐᓂ  

 

ᐸᐸᑦᑎᑦᑎᐊᕐᓂᖅ ᐱᐅᔫᕗᑦ − ᑲᒪᑦᑎᐊᖅᑐᑦ ᖃᓕᕋᓕᓐᓂᐊᖅᑐᑎᑦ ᐊᑐᖅᑐᑎᑦ ᓂᒋᑕᒐᕐᓂᒃ ᐊᒻᒪᓗ 

ᐊᒻᒧᑎᓂᒃ  

 

ᐃᖃᓗᒐᓲᑏᑦ ᓂᕈᐊᖅᑕᐅᓯᒪᔪᑦ (ᓂᒋᑕᒐᑦ ᐊᒻᒪᓗ ᐊᕙᓚᖓᔪᑦ ᐊᒻᒪᓗ ᐊᒻᒧᑏᑦ)  

ᐃᒪᖓ ᓴᐳᔾᔭᐅᓪᓗᓂ 

 

11. ᐅᐃᒍᖏᑦ 

 

 

 

 

 

 

 

 

 

 



  

ᐸᖕᓂᖅᑑᖅ ᐃᖃᓗᓕᕆᔨᑐᖃᒃᑯᑦ ᑎᒥᖓ 

ᐅᐃᒍᖓ I ᖃᐅᔨᓴᕐᓂᖅ ᐊᒻᒪᓗ ᖃᑦᑎᕌᕐᓂᖓᓂᒃ 

ᖃᐅᔨᓴᕐᓂᖅ ᐅᒥᐊᕐᒥᒃ ᐃᖃᓗᒐᓲᑎᒥᒃ RCG 

ᐃᒪᕐᒥᐅᑕᓕᕆᓂᕐᒧᑦ ᐱᔨᑦᑎᕋᖅᑎᖏᑦ 
  

  

*ᖃᐅᔨᒪᒋᐊᕈᑎ: ᐋᖅᑭᓱᖅᓯᒪᓂᖏᑦ ᐊᔾᔨᙳᐊᖓᑕᓗ ᐱᐅᔫᓂᖓ ᐊᓯᔾᔨᖅᑕᐅᓯᒪᔪᖅ ᑕᐃᑲᙵᑦ ᓯᕗᓪᓕᖅᐹᒥᒃ 

ᐋᖅᑭᓱᖅᑕᐅᓯᒪᓂᖓᓂᒃ ᑎᑎᖅᑲᓕᐊᒥᓂᕐᒥᒃ 

    

ᖃᐅᔨᓴᕐᓂᖅ ᐊᒻᒪᓗ ᖃᑦᑎᕌᕐᓂᖓᓂᒃ ᖃᐅᔨᓴᕐᓂᖅ ᒥᑭᔪᖅ ᐃᖃᓗᒐᓱᐊᕈᑎ 

ᐅᒥᐊᖅ: ᐱᔨᐅᔭ II  

ᐸᖕᓂᖅᑑᖅ, ᓄᓇᕗᑦ 

  

ᐋᒡᒌᓯ 28, 2016  

  

ᐅᒥᐊᑉ ᐃᖃᓗᒐᓲᑎ ᐊᑐᖅᑕᐅᓯᒪᓂᑯᖓ  

ᐃᖃᓗᒐᓱᐊᕈᑎ ᐅᒥᐊᖅ ᐱᔨᐅᔭ II ᐃᒪᕐᒥ ᒥᑭᔫᓪᓗᓂ ᐃᖃᓗᒐᓱᐊᕈᑎᐅᕗᖅ ᐅᒥᐊᖅ, ᓴᓇᔭᐅᓚᐅᖅᓯᒪᔪᖅ 

2013−ᖑᑎᓪᓗᒍ ᓇᒻᒥᓂᖁᑎᒋᔭᐅᔪᒧᑦ ᑦᓯᐊᑎᑳᒻᔅ ᐅᒥᐊᖃᕐᕕᒃ, ᒪᓕᑦᑐᒋᑦ ᒥᑭᔪᑦ ᐃᖃᓗᒐᓲᑏᑦ ᐅᒥᐊᑦ 

ᐊᑐᐊᒐᕋᓛᖏᑦ ᓇᓗᓇᐃᔭᖅᑕᐅᓯᒪᓪᓗᑎᑦ ᑲᓇᑕᒥ ᐅᓯᓕᖅᓱᐃᓂᕐᒧᑦ ᐱᖁᔭᖅ 2001 (CSA 2001). 

ᓇᒻᒥᓂᖁᑎᖃᖅᑐᖅ ᖃᐅᔨᓴᕐᓂᐊᓚᐅᖅᓯᒪᒐᓗᐊᕐᒪᑦ ᖃᓕᕋᓕᓐᓂᐊᕋᒃᓴᓂᑦ ᐊᖏᖅᑕᐅᓯᒪᓚᐅᖅᑐᓂ 

ᒐᕙᒪᑐᖃᒃᑯᑦ ᐊᑐᐊᒐᕋᓛᖏᓐᓂᑦ ᐸᖕᓂᖅᑑᑉ ᑲᖏᖅᑐᐊᓗᐊᓂ. ᐅᒥᐊᖅ ᐱᔭᕇᖅᑕᐅᓚᐅᖅᓯᒪᔪᖅ ᐊᒻᒪᓗ 

ᐊᐅᓪᓚᖅᑎᑕᐅᓪᓗᓂ ᓇᒻᒥᓂᖁᑎᖃᖅᑑᔪᒧᑦ ᐊᐅᔭᖅ ᐃᓱᓕᑦᑎᓕᖅᑎᓪᓗᒍ 2013-ᒥ. ᑭᓯᐊᓂᓕ, 

ᖃᑦᑏᓐᓇᐅᓗᐊᕐᓂᖏᓐᓄᑦ ᐃᖃᓗᑦ ᐊᑭᖏᑦ ᐊᒻᒪᓗ ᓯᑯᖃᓗᐊᕐᓂᖓᓄᑦ ᑕᕆᐅᖓ, ᐱᔨᐅᔭ II 

ᐃᖃᓗᒐᓱᐊᕈᑕᐅᓚᐅᙱᑦᑐᖅ ᒪᕐᕉᒃ ᐃᖃᓗᒐᓱᓐᓈᒃ ᐊᕐᕌᒎᓐᓂᒃ ᓄᓈᖅᓯᒪᓪᓗᓂ, ᐸᖕᓂᖅᑑᖅ, ᓄᓇᕗᒻᒥ. 

ᐅᒥᐊᖅ ᖃᑦᑏᓐᓇᑯᓗᒃ ᐊᑐᖅᑕᐅᓯᒪᔪᖅ ᐃᒪᕐᒥ ᐃᖃᓗᒐᓱᐊᕈᑕᐅᓗᓂ ᐊᑐᖅᑕᐅᓪᓗᓂ ᐊᒻᒪᓗ 

ᑕᐃᒪᐃᓐᓂᖓᓄᑦ ᓂᐅᕕᐊᒃᓴᕆᔭᐅᓯᒪᓕᖅᑐᖅ ᓇᒻᒥᓂᖁᑎᖃᖅᑎᐅᔪᒧᑦ. ᐅᒥᐊᖅ 39’ ᑕᑭᓂᓕᒃ ᐊᒻᒪᓗ 

ᐊᑎᓕᐅᖅᓯᒪᔪᖅ ᑐᖔᓃᑦᑐᓂ 15 ᑕᓐᔅ ᐅᖁᒪᐃᓐᓂᖓ ᑕᒪᐃᓐᓂ (GRT) “ᑲᐃᑉ ᕿᑭᖅᑕᖓᓂᒃ” 

ᓴᓇᔭᐅᓯᒪᓪᓗᓂ ᐃᖅᑲᓇᐃᔭᕈᑕᐅᓪᓗᓂ ᑕᕆᐅᕐᒥ ᐃᖃᓗᒐᓱᐊᕐᓂᕐᒥ ᐊᑐᖅᑕᐅᓲᑦ ᐊᔾᔨᖏᓐᓂᑦ ᑲᓇᑕᑉ 

ᑲᓇᓐᓇᖓᓂ ᑕᕆᐅᖓᓂ. ᑕᐃᒪᐃᒃᑲᓗᐊᖅᑎᓪᓗᒍ, ᐅᑭᐅᒃᑯᑦ ᑲᒪᒋᔭᐅᑦᑎᐊᖅᑐᓂ ᐋᖅᑭᐅᒪᑎᑕᐅᑦᑎᐊᖅᑐᓂ, 

ᐅᒥᐊᖅ ᐊᒥᓱᐊᖅᑎᖅᑐᓂ ᐅᑭᐅᖅᑕᖅᑐᒥ ᓯᓚᖓᓄᑦ ᐱᓪᓗᒍ ᖃᓄᐃᕈᔪᒃᓯᒪᔪᖅ, ᑕᐃᒪᐃᓐᓂᖓᓄᑦ 

ᖃᐅᔨᓴᖅᑕᐅᑦᑎᐊᓕᓚᐅᖅᓯᒪᔪᖅ, ᑕᒪᐃᓐᓂ ᓱᓇᒃᑯᑖᖏᑦ ᐊᐅᓚᔾᔭᑦᑕᐅᓪᓗᑎᑦ ᐃᑭᑕᐅᓪᓗᑎᑦ 

ᖃᐅᔨᓴᖅᑕᐅᓪᓗᓂ. ᖃᐅᔨᓴᖅᑕᐅᓚᐅᖅᑎᓪᓗᒍ ᐅᖃᐅᑕᐅᓯᒪᕗᑦ ᖃᓄᐃᓐᓂᑯᒥᓂᖏᑦ ᐅᖃᖅᓯᒪᔪᑦ ᑕᕝᕙᓂ 

ᐅᓂᒃᑳᒥ. 

  

  

ᐅᒥᐊᑉ ᖃᓄᐃᑦᑑᓂᖏᑦ  

  



  

ᐸᖕᓂᖅᑑᖅ ᐃᖃᓗᓕᕆᔨᑐᖃᒃᑯᑦ ᑎᒥᖓ 

             
ᑰᑕᖏᑦ ᖃᓕᕋᓕᓐᓂᐊᓂᕐᒧᑦ ᐊᒥᓱᖁᕆᐊᖅᑕᐅᖁᔨᓂᖏᑦ  ᓄᕖᕝᕙ 2018  

 IDG ᐱᔨᑦᑎᕋᖅᑎᖏᑦ  ᒪᑉᐱᒐᖅ 14  

ᐅᒥᐊᑉ ᐊᑎᖓ ᐱᔨᐅᔭ II  

ᐅᓪᓗᖅ ᖃᐅᔨᓴᖅᑕᐅᓂᖓ ᐋᒡᒌᓯ 22, 2016  

ᐅᒥᐊᑉ ᖃᓄᐃᑦᑑᓂᖓ ᒥᑭᔪᖅ ᐃᖃᓗᒐᓱᐊᕈᑎ ᐅᒥᐊᖅ  

ᐊᐅᓚᐅᑎᖏᑦ ᐊᒻᒪᓗ ᓴᙱᓂᖏᑦ  ᑲᒥᔅ ᐅᖅᓱᐊᓗᒃ - 300hp - 2013  

  

  

 

  
ᐊᔾᔨᙳᐊᖅ 3: ᐸᖕᓂᖅᑑᖅ ᐃᖃᓗᓕᕆᔨᒃᑯᑦ ᑎᒥᖓᑕ ᐅᒥᐊᖓ - ᐱᔨᐅᔭ II  

  

  
 
ᐊᔾᔨᙳᐊᖅ 1 & 2 (ᐅᒥᐊᑉ ᖃᓄᐃᑦᑑᓂᖏᑦ)  

  


